
臨平訪邱員外丹

作者：顧况　唐

本作品收錄於《藏一話腴》

五月五日日正午，獨自騎驢入山塢。

來到君家不見君，下驢倚杖叩君戶。

驚起山童開竹扉，黃犬搖尾銜人衣。

試問先生往何處，云入山中採紫薇。

平明一去今未歸，引我池中看釣磯。

池中數個白鷗兒，見人慣後癡不飛。

待君歸來君未歸，却復騎驢下翠微。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

